
 

 

د زوکړې د ورځې ډالۍ

کېشپ مایا هره ورځ غواړي ښوونځي ته وخته ورسیږي خو په پای کې ناوخته رسیږي.
هغه یو بایسکل ته اړتیا لري. خو د کېشپ لپاره به بایسکل له کومه ځایه ومومي؟ ولولئ

چې هغه د زوکړې د ورځې د ډالۍ په توګه څه ترلاسه کوي. 

د زوکړې د ورځې ډالۍ
لیکوال: وین آی کومار کاس جو
انځور ګر: ډېوېنډرا پانډې
ژاړه: درخت دانش کتابن
ژباړن: محب الرحمن محب

نازنین خپل مور ته وايي: (مورې، خیر دی ماته یو بایسکل واخله! که ماته بایسکل واخلې، زه
به ښوونځي ته له سویې وخته ورسېږم، او په ازموینه کې به له هر چا ډېرې نومرې
واخلم) 

د هغې مور وویل: (سمه ده ګرانې، زه به ستا د زوکړې پر ورځ تاته یو بایسکل واخلم، خو د
یوه کېشپ لپاره له کومه ځایه بایسکل اخیستلی شم؟ ته پوهېږې؟)

نازنین ګوري چې انسانان پر بایسکل د مرغانو په څېر چټک ځي. خو هغې هېڅکله هم د
کېشپ لپاره جوړ شوی بایسکل نه وو لیدلی. خو په یقین سره چې و. 
نازنین وویل: (زه به په ښوونځي کې له خپلو ملګرو څخه پوښتنه وکړم او زه به بیا درته
ووایم.)

نازنین د فیوا جهیل ته نږدې په کاچو کلي کې اوسېده. هغه یوه زیارکښه کېشپ وه. 
هغې هېڅکله ښوونځي نه پرېښود، خو هر وخت به ښوونځي ته ناوخته رسېدله ځکه
ښوونځي یې له کور څخه ډېر لرې و. هر چا به ورته غږ کولو وړوکی کېشپ ناوخته شوې. 
د هېچ چا نه خوښېدل چې نوم پرې کېښودل شي. د نازنین هم نه خوښېدل.

نازنین غوښتل چې له خپلو ملګرو مخکې ښوونځي ته ورسیږي، خو پښې یې لنډې وې! 
که هر څومره یې چټک ځغاستلي وی بیا به هم د انګلیسي درس ته ناوخته رسېدله. له
همدې امله یې په انګلیسي کې ښې نومرې هم نه اخیستلې. 

نن هم ښوونځي ته ناوخته ورسېدله. په دروازه کې یې پوښتنه وکړه: (ښوونکیه اجازه ده
چې دننه درشم؟) 
ټولګيوالو پرې وخندل (دا خو وړوکی کېشپ دی). ښوونکی په غوسه شو، خو هغې ته
یې ټولګي ته اجازه ورکړه. 

د ټولګي په پای کې ښوونکي نازنین ته وویل چې ودریږي. 
ښوونکي وویل: (نازنین ، ته تل ناوخته راځې! ته پرون ناوخته راغلې او نن هم ناوخته
راغلې. که ټولګي ته پر وخت رانشې، تاته به ټولګي ته د راتګ اجازه درنکړل شي. پوه
شوې؟)

د نازنین په سترګو کې اوښکې راغلې. ( خو زه خو قصدي ناوخته نه راځم! زما کور جهیل
ته څېرمه دی. نو زه چې هر څومره هڅه وکړم چې پر وخت راشم، نشم کولای. ښوونکیه
زه څه کولای شم؟ زما پښې لنډې دي. زه غواړم چې پر وخت ښوونځي ته راشم او ښه
سبق ووایم.) 

د نازنین ټولګی پر هغې وخندل. ښوونکي هغوی ته وویل چې چوپ شي. ښوونکي
نازنین ته وویل، (نازنین ته رښتیا وایې، خو کله چې ته ټولګي ته راځي ټولو ته مزاحمت
کیږي. نور راځه چې دا مسئله له سرمعلم سره شریکه کړو!) 

نازنین خپل ښوونکی ودرولو. (هیله کوم دا مه کوه! زما مور ژمنه راکړې چې زما د زوکړې
پر ورځ به ماته بایسکل واخلي. بیا به زه وکړای شم ښوونځي ته پر وخت راشم.) 
لویې پیشۍ پوښتنه وکړه، (خو نازنین ! ستا د زوکړې ورځ څه مهال ده؟)

نازنین نه پوهېده چې څه وخت یې د زوکړې ورځ ده. نو لږ څه ودرېده. 
ښوونکی د دېوال خواته شو. هغې جنتري وکتله او ویې ویل، (نازنین، ستا د زوکړې ورځ
سبا ده.) 
نازنین په خوشحالۍ سره وویل: (ښوونکې، په رښتیا سبا ده؟ شاید مور مې هېر کړې
وي.) 

نازنین خپل ټولګي ته مخ واړولو. ( خو زما مور نه پوهیږي چې له کومه ځایه د کېشپ
لپاره بایسکل واخلي، ستاسو څخه کوم یو پوهیږي؟)

حتی ښوونکی یې هم په دې نه پوهېدلو چې له کومه ځایه کېشپ ته بایسکل واخلي! هغې
وویل(نازنین ، ځکه چې ستا د زوکړې ورځ سبا ده، موږ به هڅه وکړو چې د بایسکل د
اخیستلو ځای ومومو. او بیا به ستا کور ته درشو او مور ته به دې ووایو. سبا ته له یاده
ونباسې چې له سېل روټي سره مو هرکلی وکړې، سمه ده؟)
سېل روټی یو ډول خواږه دي.

نازنین له دې پلان څخه ډېره خوښه شوه! 
هغې غوښتل چې ژر تر ژره کور ته ورسیږي. خپلې مور ته د بلې ورځې لپاره نشوی تم
کېدلی، چې ټول ټولګیوال به یې کور ته راځي.

نازنین له دروازې غږ وکړ: (مورې، سبا زما د زوکړې ورځ ده! ټول ټولګیوال مې کور ته
راځي!) 
مور یې په پخلنځي کې سېل روټي پخول. 

مور یې له کوره بهر راووته چې د خپلې هرکلی وکړي. (هو ستا د زوکړې ورځ مې دې په یاد
وه! خو داسې معلومیږي چې زما د لور له یاده وتلي وي.) 

نازنین وویل: (نو زما بایسکل به دې هرومرو موندلی وي) 

مور یې په خپګان کېناسته. 
(ما له نورو څخه پوښتنه وکړه چې له کومه ځایه ستا لپاره د کېشپ بایسکل راونیسم خو
هېڅ څوک هم نه پوهیږي. زه نه پوهېږم چې له کومه ځایه یو ومومم. خو موږ به خپله هڅه
کوو. موږ به یې یوه ورځ پیدا کړو.) 

نازنین خپه نه وه، (زما ښوونکې وویل چې هغه به زموږ سره مرسته وکړي، اندېښنه مه
کوه مورې.) بیا نازنین او مور یې د بلې ورځې لپاره سېل روټي، مالپوا او نور خواږه پاخه
کړل. 

بله ورځ سهار وختي، د نازنین مور هغې ته د زېږېدنې ورځې مبارکي وویله.
نازنین جهیل ته ولاړه او حمام یې وکړ. 

هغې په جهیل کې ځینې هیلۍ وليدلې. هغوی هم دې ته مبارکي وویله. یوې هیلۍ نازنین ته
ځلانده ملغلره ورکړه. نازنین له هغوی مننه وکړه او هغوی ته یې د بایسکل په هکله وویل.
هیلۍ حیرانې شوې. او ویې پوښتل: (په رښتیا سره کولای شې د کېشپ بایسکل ومومې؟)

کله چې نازنین کور ته ورسېدله ټولګیوال یې کور ته رسېدلي وو او ټولو چک چکې وهلې
او ویل یې: (د زوکړې ورځ دې مبارک) 

مور یې نازنین او د هغې ملګرو ته لوښي ورکړل چې څه پکې وخوري. له خوړلو مخکې د
نازنین ښوونکي وویل (لومړی باید نازنین ته د هغې د زېږېدنې ورځې ډالۍ ورکړو؟)

د نازنین ټولګیوالو هغې ته یو سرپټې ډالۍ ورکړه چې په سره پټۍ تړلې وه. نازنین نه
پوهېده چې د ننه به یې څه وي! هغې داسې فکر وکړ: (شاید د خوږو او نانځکو بکس به وي)
د نازنین ښوونکي وویل: (موږ د بایسکل په لټه کې پو، خارا ښار ته ولاړو، خو پیدا مو
نکړ. په پای کې دا هغه څه دي چې موږ راوړي.) 

نازنین بکس پرانیستلو. په بکس کې هغه څه وو چې نازنین یې فکر هم نه کولو. یوه جوړه
بوټ او ټیرونه وو (ته اوس دا په پښو کولای شې چې ښوونځي ته پر وخت ورسږې.)
ټولګیوالو یې چیغې کړې (هورې!)

د نازنین سترګې له اوښکو ډکې شوې (زه له ټولو ټولګیوالو او ښوونکي مننه کوم! چې
ماته یې دا ټیرلرونکي بوټونه راوړي. زه به تل ښوونځي ته پر وخت ورسېږم. زه به
راتلونکي ازموینو کې ډېرې ښې نومرې واخلم!) 

ټولو چک چکې وړکې. د نازنین مور هم خوشحاله وه. هغې وویل: (شاید د زوکړې په بله ورځ
کې نازنین ته کمپیوټر واخلم.) 
ټولو د خواږو خوړو باندې پیل وکړ. نازنین خپل نوي بوټ واخیستل او د بلې ورځې لپاره یې
خیالونه پیل کړل. 

د زوکړې د ورځې ډالۍ (پښتو) 
کېشپ نازنین هره ورځ غواړي ښوونځي ته وخته ورسیږي خو په پای کې ناوخته رسیږي.
هغه یو بایسکل ته اړتیا لري. خو د کېشپ لپاره به بایسکل له کومه ځایه ومومي؟ ولولئ
چې هغه د زوکړې ورځې د ډالۍ په توګه څه ترلاسه کوي. 
دا د درېیمې سویې کتاب د هغو ماشومانو لپاره دی چې په خپله د لوست وړتیا لري. 

